
Annotatsiya: Hozirgi kunda har bir tarmoqdagi korxonalar raqamli 

texnologiyalarni o‘zlashtirmoqda va o‘zlarining modellarini yangi raqamli 

transformatsiya tendentsiyalari asosida qayta shakllantirmoqda. Kompaniyalar yangi 

jarayonlarni taklif qilishda davom etishyapti yoki mavjudlarini o‘zgartiryapti. Bundan 

tashqari, yangi kompaniyalar madaniyatini yaratish, hatto iste’molchilarning 

o‘zgaruvchan ehtiyojlari va bozor, mijozlar talablarini qondirish uchun mijozlar yangi 

tajribalarini joriy etishyapti. Xususan, Logistika va transport sohasidagi raqamli 

o‘zgarish tarmoq kompaniyalariga yangi texnologiyalarning afzalliklaridan 

foydalanishga va doimiy ravishda kengayib borayotgan bozorda raqobatbardosh 

bo‘lishga yordam beradi. 

Kalit so‘zlar: raqamli iqtisodiyot, logistika, raqamli texnologiyalar, raqamli 

transformatsiya, raqamli logistika, strategiya, raqobat. 

Kirish  

Yaqin yillarda O‘zbekistonda iqtisodiyotni, ayniqsa transport va logistika 

sohalarini raqamlashtirishga alohida urg‘u berilmoqda. Bu borada muhim hujjatlardan 

biri Prezident Sh.M. Mirziyoyevning “Raqamli O‘zbekiston – 2030” strategiyasini 

tasdiqlash va uni amalga oshirishga doir 6079-sonli farmonini alohida takidlash lozim. 

Bugungi kunda raqamli iqtisodiyot dunyo bo‘ylab keng tarqalib, har bir mamlakatda 

o‘zining ta’sirini ko‘rsatmoqda. Shuning uchun ham zamonaviy axborot-

kommunikatsiya texnologiyalaridan foydalanish barcha sohalar, ayniqsa iqtisodiy 

tarmoqlar uchun zaruratga aylanmoqda. Raqamli transformatsiya — zamonaviy dunyo 

rivojida asosiy harakatlantiruvchi kuchga aylangan. Ayniqsa, raqamli logistikani 

yo‘lga qo‘yish orqali iqtisodiy jarayonlar samaradorligini oshirish, xarajatlarni 

qisqartirish va tezkorlikni ta’minlash mumkin. O‘zbekistonda raqamli iqtisodiyotni 

shakllantirish bo‘yicha yaqin yillar davomida bir qator muhim hujjatlar qabul qilindi. 

Masalan, 2018-yil 19-fevraldagi “Axborot texnologiyalari va kommunikatsiyalari 

sohasini yanada takomillashtirish chora-tadbirlari to‘g‘risida”gi farmoni bunga misol 

bo‘la oladi. “Raqamli O‘zbekiston – 2030” strategiyasi asosida raqamli iqtisodiyotni 

rivojlantirish, transport-logistika tizimini zamonaviylashtirish va butun iqtisodiyotda 

innovatsion texnologiyalarni joriy etish bo‘yicha keng ko‘lamli ishlar olib borilmoqda. 

Ushbu yo‘nalishdagi ilmiy izlanishlarni ko‘rib chiqadigan bo‘lsak, 

taraqqiyotining hozirgi bosqichida innovatsiyalar iqtisodiy o‘sish va ijtimoiy 

rivojlanishning muhim omiliga aylanmoqda. Raqamli texnologiyalar va zamonaviy 

dasturiy ta’minot vositalari iqtisodiyotning barcha tarmoqlarini, xususan transport va 

logistika sohasini ham tubdan o‘zgartirmoqda. 

Globallashuv sharoitida raqamli iqtisodiyotning uzluksiz rivojlanib borishi 

inson hayoti va ijtimoiy munosabatlarga bevosita ta’sir ko‘rsatmoqda. Zamonaviy 

texnika va texnologiyalar yordamida ishlab chiqarish jarayonlari 

modernizatsiyalashmoqda, iqtisodiy faoliyatning samaradorligi oshmoqda. Bu 

jarayonlar nafaqat ishlab chiqarish strategiyalarini, balki mamlakat iqtisodiy 

salohiyatini ham mustahkamlaydi. Ayniqsa, logistika sohasida raqamlashtirish 

natijasida moddiy va axborot oqimlarining harakati samaraliroq tashkil etilmoqda. 

Bugungi kunda xalqaro yuk tashish va ta’minot zanjirlarida raqamli, 

avtomatlashtirilgan tizimlar keng qo‘llanilmoqda. Transport sohasi har doim iqtisodiy 

rivojlanish, madaniy almashinuv va xalqlar o‘rtasidagi hamkorlikning muhim vositasi 

bo‘lib kelgan. Qadim zamonlarda ham transport yo‘nalishlari davlatlar iqtisodiyotining 

asosiy ustunlaridan biri hisoblangan. Bugungi raqamli davrda esa transport va logistika 

hayotimizning ajralmas qismiga aylangan. Shu bilan birga, mamlakatimizda hali-

hanuz logistika tizimida bir qator muammolar saqlanib qolmoqda. Jumladan, dasturiy 

ta’minot vositalarining to‘liq joriy etilmaganligi, eski tizimlarning saqlanib qolganligi, 

ta’minot jarayonining optimal tashkil etilmagani, logistik kuzatuv tizimining yetarli 

darajada rivojlanmagani — asosiy muammolar sirasiga kiradi. Ushbu kamchiliklarni 

bartaraf etish va taklif etilayotgan yechimlar ushbu mavzuning asosiy tadqiqot obyekti 

hisoblanadi. Raqamli logistika va uning o‘ziga xos xususiyatlari bugungi kunda 

xalqaro iqtisodchi-olimlar tomonidan faol o‘rganilmoqda. Ular logistika tizimiga 

raqamli texnologiyalarni qo‘llash orqali ta’minot zanjiri samaradorligini oshirish, 

xarajatlarni kamaytirish va xizmat sifatini yaxshilashga alohida e’tibor qaratmoqda. 

O‘zbekistonlik olimlar ham bu borada muhim ilmiy fikrlar bildirgan bo‘lsalar-da, 

aynan mamlakat miqyosida logistika va transportni rivojlantirish muammolari hali 

yetarli darajada o‘rganilmagan. “Yangi O‘zbekiston – yangi g‘oyalar” tamoyili asosida 

barcha sohalarda tub islohotlar olib borilayotgan bir paytda logistika va transport 

tizimida ham innovatsion yondashuvlarni joriy etish zarur. Masalan, yuklarni yetkazib 

berishda zamonaviy aqlli texnologiyalar yordamida yuk holati, sifati, va yetkazib 

berish muddatini real vaqt rejimida nazorat qiluvchi yagona raqamli platformani 

yaratish orqali bu sohadagi ko‘plab muammolarni bartaraf etish mumkin. 

Xulosa 

Xulosa qilib aytganda, raqamli iqtisodiyot va innovatsion texnologiyalar 

bugungi kunda har bir soha, ayniqsa transport va logistika tizimining barqaror va 

samarali faoliyat yuritishida muhim o‘rin egallamoqda. Yangi texnologiyalarni 

logistika jarayonlariga keng tatbiq etish orqali yuklarning harakati ustidan to‘liq 

nazoratni ta’minlash, ta’minot zanjirini optimallashtirish, transport xizmatlari sifatini 

oshirish mumkin. Bu esa nafaqat iqtisodiy samaradorlikni oshiradi, balki 

O‘zbekistonning xalqaro logistika tizimidagi o‘rnini mustahkamlaydi. Kelgusida 

ushbu sohani kompleks raqamlashtirish, ilmiy asoslangan yondashuvlarni joriy qilish 

orqali mamlakatimizda transport va logistika tizimini yangi bosqichga olib chiqish 

mumkin bo‘ladi. 

